
UMSÖGN 

Viðtakandi: Borgarráð 
Sendandi: Skrifstofa borgarstjóra og borgarritara 

Á fundi borgarráðs þann 28. október 2021 lagði borgarráðsfulltrúi Sjálfstæðisflokksins fram 
svohljóðandi tillögu:  

Tillaga borgarfulltrúa Sjálfstæðisflokksins um uppbyggingu í skólamálum í Grafarvogi 
samþykkt er að fallið verði frá því að þrengja að vaxtarsvæði Borgarholtsskóla í nýju 
aðalskipulagi. Korpuskóli verði opnaður á ný fyrir börn í Grafarvogi með því að hraða 
uppbyggingu í kringum Staðahverfi.  

Greinargerð: 
Lagt er til að Borgarholtsskóli fái tryggt rými til þess að stækka og uppbyggingu 
hjúkrunarheimilis sem fyrirhuguð er á lóð við hlið skólans verði fundinn önnur og heppilegri 
staðsetning. Því miður hefur ekki verið tekin umræða á breiðum grundvelli með öllum 
hagsmunaaðilum um hvernig nýta megi þetta svæði í hjarta Grafarvogs til hagsbóta fyrir 
fjölbreyttan hóp íbúa. Þá er mikilvægt að hefja uppbyggingu íbúðarhúsnæðis á þeim reitum sem 
kynntir voru fyrir borgarstjórnarkosningarnar 2018 og eru staðsettir í kringum Staðahverfið í 
Grafarvogi. Samhliða þeirri uppbyggingu verði Korpuskóli, grunnskóli sem lokað var árið 
2020, opnaður aftur svo börn úr hverfinu geti sótt skóla í sínu nærumhverfi á ný. 

Tillögunni var vísað til umsagnar skrifstofu borgarstjóra og borgarritara. 

Umsögn skrifstofu borgarstjóra og borgarritara er eftirfarandi: 

Umræddur reitur er skilgreindur sem svæði fyrir samfélagsþjónustu (S), sbr. 
skipulagsreglugerð. Á slíkum svæðum er einkum gert ráð fyrir stofnunum sem þjóna 
samfélaginu, bæði nær og fjær.  Samkvæmt reglugerð er skilgreiningin þessi: „Svæði fyrir 
stofnanir og fyrirtæki sem óháð eignaraðild veita almenna þjónustu við samfélagið, svo sem 
menntastofnanir, heilbrigðisstofnanir, menningarstofnanir, félagslegar stofnanir, trúarstofnanir 
og aðrar þjónustustofnanir ríkis, sveitarfélaga eða annarra aðila" (gr. 6.2.d. í 
skipulagsreglugerð). Í Aðalskipulagi Reykjavíkur eru einnig almenn ákvæði sem heimila 
mögulega íbúðarhúsnæði á viðkomandi svæðum, einkum þó nemendagarða, hjúkrunarheimili 
og búsetukjarna, skv. ákvörðun í deiliskipulagi. Um það segir eftirfarandi (AR2040, sbr. 2030): 
„Mögulegt er að  gera ráð fyrir íbúðarhúsnæði, t.d. nemendagörðum, á svæðum fyrir 
samfélagsþjónustu, einkum ef það þjónar og/eða tengist viðkomandi starfsemi. Gera þarf grein 



fyrir heimildum um íbúðarhúsnæði í deiliskipulagi. Ef magn íbúða fer yfir 4.900 m2 er gerð 
grein fyrir viðkomandi byggingarsvæði á mynd 3. Hjúkrunarheimili eru almennt heimil á 
svæðum fyrir samfélagsstofnanir, svo og búsetukjarnar sbr. kaflar 3.2. og 3.4." 

Í yfirstandandi breytingum á aðalskipulaginu og almennri uppfærslu þess (AR2040), var ekki 
gerð breyting á þessari grunnskilgreiningu fyrir umrætt svæði. Og áfram er gert ráð fyrir 
heimildum um skólastofnanir og aðrar samfélagsstofnanir sem falla undir viðkomandi 
skilgreiningu. Um svæðið (S10) segir einnig (óbreytt frá gildandi aðalskipulagi): „Nánari stefna 
um landnotkun og starfsemi í hverfis- og/ eða deiliskipulagi. Þéttleiki nýrrar byggðar taki 
almennt mið af yfirbragði núverandi byggðar og nýtingarhlutfalli á aðliggjandi lóðum, sbr. 
ákvarðanir þar um í hverfis- og eða deiliskipulagi." 

Þann 25. maí 2021 undirrituðu heilbrigðisráðherra og borgarstjóri samning um byggingu 
hjúkrunarheimilis við Mosaveg í Reykjavík, við Borgarholtsskóla, fyrir allt að 144 íbúa. 
Áætlaður heildarkostnaður við framkvæmdina nemur tæpum 7,7 milljörðum króna og 
fjármagnar ríkið 85% kostnaðarins á móti 15% borgarinnar. Áætlað er að heimilið verði tilbúið 
til notkunar seinni hluta árs 2026. 

Vegna samnings borgarinnar og ríkisvaldins um byggingu hjúkrunarheimilis var hluti svæðis 
S10 einnig skilgreint sem þróunarreitur fyrir íbúðarbyggð, sbr. mynd 3 í AR2040 og var það 
gert til að vekja sérstaklega athygli á umræddum áformum. Líta verður svo á að ekki er um 
almenna heimild til íbúðaruppbyggingar að ræða og að hún takmarkist við byggingu 
hjúkrunarheimilis.  

Tillagan um breytingar á skólastarfi í norðanverðum Grafarvogi var samþykkt í skóla- og 
frístundaráði 12. nóvember 2019 – sjá lið 2 í fundargerð  
https://reykjavik.is/fundargerdir/fundur-nr-174  , tekin fyrir á fundi borgarráðs 14. nóvember 
2019 – sjá lið 15 í fundargerð https://reykjavik.is/fundargerdir/fundur-nr-5565 og samþykkt í 
borgarstjórn 19. nóvember 2019 – sjá lið 1 í fundargerð 
https://reykjavik.is/fundargerd/borgarstjorn-19112019   

Þegar ákveðið var að fella niður starf í Korpuskóla þá kemur fram í samþykkti tillögu meirihluta 
borgarráðs  um breytingar á skóla- og frístundastarfi í norðarverðum Grafarvogi að skólahald 
yrði aflagt í starfsstöðinni Korpu þar til fjöldi barna í Staðahverfi á aldrinum 6-12 ára (1.-7. 
bekk) hefur náð 150 nemendum og að ákvörðun um áframhald skólahalds fyrir börn í 
Staðahverfi verði þá endurskoðuð í nánu samstarfi við foreldra og íbúa Staðahverfis. 
Samkvæmt upplýsingum skóla- og frístundasviðs er fjöldi nemenda í dag 71 með lögheimili í 
Staðahverfi (6-12 ára). Enn er nægt pláss fyrir fleiri nemendur úr Staðahverfi bæði í Engjaskóla 
og Víkurskóla. 

Fjöldi nemenda í hverjum árgangi í Staðahverfi: 

Fædd 2009 – 12 ára – 11 
Fædd 2010 – 11 ára – 11 
Fædd 2011 – 10 ára – 8 
Fædd 2012 – 9 ára – 10 
Fædd 2013 – 8 ára – 11 
Fædd 2014 – 7 ára – 10 
Fædd 2015 – 6 ára – 10 

Í Aðalskipulagi Reykjavíkur 2040 er uppbygging íbúðarhúsnæðis í forgangi á svæðum sem 
njóta nálægðar Borgarlínu og hágæða almenningssamgangna og/eða nálægðar við öfluga 

https://reykjavik.is/fundargerdir/fundur-nr-174
https://reykjavik.is/fundargerd/borgarstjorn-19112019


 
atvinnukjarna. Nýir reitir fyrir íbúðir í Staðarhverfi eru því ekki í forgangi og eðlilegar að gera 
ráð fyrir uppbyggingu þeirra þegar komið er fram á síðari hluta tímabils aðalskipulagsins. 

Að framansögðu er ljóst að forsendur hafa ekki breyst, hvorki gagnvart því að opna Korpuskóla 
að nýju, eða vegna uppbyggingu hjúkrunarheimilis við hlið skólans samkvæmt skipulagi. Því 
er lagt til að tillagan verði felld. 

 

 

 

Þorsteinn Gunnarsson  
borgarritari 




